
Datganiad Cyflogaeth Foesegol 2021/22

Mae Partneriaeth Cydwasanaethau GIG Cymru (PCGC) yn cael ei letya gan Ymddiriedolaeth GIG Prifysgol (Felindre).  Felly, mae'n rhwym i'r ymrwymiadau yn Natganiad Cyflogaeth Foesegol Felindre.  Ar ben hynny, mae PCGC yr un mor ymrwymedig i sicrhau bod gwaith caffael ar ran GIG Cymru yn cael ei wneud mewn modd moesegol. Byddwn yn sicrhau bod y gweithwyr yn y cadwyni cyflenwi yr ydym yn prynu ein gwasanaethau a’n nwyddau trwyddynt yn cael eu trin yn deg, yn unol â Chod Ymarfer Llywodraeth Cymru ar gyfer Cyflogaeth Foesegol mewn Cadwyni Cyflenwi.

Yn benodol, byddwn yn sicrhau bod ein sefydliad ac unrhyw rannau o’n cadwyn gyflenwi yn dilyn pob rhan o’r Cod Ymarfer, gan gynnwys:

· Caethwasiaeth fodern a sathru ar hawliau dynol;   
· Cosbrestru;
· Hunangyflogaeth ffug;
· Defnydd annheg o gynlluniau ymbarél a hunangyflogaeth ffug; a
· Thalu’r Cyflog Byw.

Hyd yma, mae Gwasanaethau Caffael PCGC 

· wedi cyflawni’r canlynol:Ymgorffori’r Cod Ymarfer yng ngweithdrefnau gweithredu safonol, gan gynnwys telerau ac amodau contractau;
· Darparu hyfforddiant i’r rhai sy’n ymwneud â phrynu / caffael caethwasiaeth fodern ac am arferion cyflogaeth foesegol trwy nifer o ddulliau hyfforddi;
· Alinio’r Cod Ymarfer yn ein Cod Ymarfer Caffael Cynaliadwy ehangach;
· Creu cwestiynau safonol sy’n sicrhau y caiff arferion cyflogaeth moesegol eu hystyried yn rhan o’r broses gaffael;
· Dod yn llofnodwr i gofrestr Tryloywder mewn Cadwyni Cyflenwi a chyhoeddi Datganiad Cyflogaeth Foesegol PCGC; ac
· Argymell i’n darparwyr gofrestru ar gofrestr Tryloywder mewn Cadwyni Cyflenwi a chyhoeddi eu polisïau a’u datganiadau cyflogaeth moesegol eu hunain.

Bydd Gwasanaethau Caffael Partneriaeth Cydwasanaethau GIG Cymru yn:

· Ymgysylltu’n briodol â'n cyflenwyr yn rheolaidd, er mwyn sicrhau nad yw’r ffordd rydym yn gweithio yn cyfrannu at ymarferion cyflogaeth anghyfreithlon neu anfoesegol yn y gadwyn gyflenwi;
· Cynnal yr wybodaeth ddiweddaraf am faterion a themâu cyflogaeth foesegol, gan sicrhau cefnogaeth barhaus i bolisi teg sy'n gysylltiedig â gwaith sy'n cael ei yrru gan Lywodraeth Cymru;
· Annog ein cyflenwyr ail haen i ymuno â Chod Ymarfer Llywodraeth Cymru, er mwyn helpu i sicrhau bod arferion cyflogaeth foesegol yn cael eu cyflawni ledled eu cadwyni cyflenwi, fel amod cyflenwi i GIG Cymru; ac
· Asesu ein gwariant i ganfod meysydd risg uchel, a pharhau i fynd i’r afael ag unrhyw achosion o gaethwasiaeth fodern, sathru ar hawliau dynol ac ymarferion cyflogaeth anfoesegol.

Mr Gareth Hardacre, Cyfarwyddwr y Gweithlu a Datblygu Sefydliadol
Pencampwr Gwrth-gaethwasiaeth a Chyflogaeth Foesegol PCGC

